
20e Rogstaekers Lidjesfestival 13 november 2011
Ao, kiek dao

Zânk: Germa Camp
Tekst: Peter Aquarius
Meziek: Peter Aquarius
Arranzejmênt: Marlstone

Verkleî-je és e ritueel,

mét vastelaovendj doon vae det hieël  origineel.

De speegel dae det regissieërtj,

zoeë weurtj âl wat neet dougtj good gekamoeflieërdj.

Jao dootj mer mej en zeetj vanne purti-j,

dan bliêve minse  staon en rope bli-j   

Refrein

Ao, kiek dao, hejjae det ouch gezeen     

edereîn gelökkig mojje det toch zeen

Ao, kiek dao, völ minse oppe bein

edereîn gooj zin en vingtj dit laeve fein

Daorum és vastelaovendj zoeë uniek

gae komtj noow ouge dék tekort.

De groeëtste niês és noow ineins komiek,

gae kriegtj völ lôl vanzellef op eur bord

Hieël zieëker dejje dânsj of hosj

soms zeeje daomét smêrreges al vreug begosj,

de polonaise grujtj mer doeër 

dus keumtj dae gulle lach waal van oeër tot oeër

Jao dootj mer mej en zeetj vanne purti-j

dan bliêve minse  staon en rope bli-j   

Refrein

De optocht tréktj weer völ publiek

vae waere ouch verwindj mét donders völ meziek

en knoûwel liêktj waal grenzeloos

‘t vastelaovendjlaeve és grandioos

Jao dootj mer mej en zeetj vanne purti-j

dan bliêve minse  staon en rope bli-j   

Refrein

De leefdjestango
Zânk: Joss Mennen
Tekst: Jos Stultiens
Meziek: Jos Stultiens
Arranzejmênt: Marlstone

Refrein

Mét vastelaovendj,  dan kriegtj mien laeve zin,

Noow ich sins géstere, ét allerleefste maegtje kin,

Ich aet en drînk neet mieër,  det gieët zoeë eders kieër,

Ich ving de leefdje, e woonger op zich!

Och maegtje loester noow ‘s nao mich,

Want waat ich dînk, vertél ich aan dich,

Ich blief van dich haoje, bés alles vör mich,

Waat ich ouch doon, en waat ich perbieër,

Ich dînk aan dich, en altiêd mer mieër,

Ich kân neet mieër slaope,

Mer droum eders kieër;

Refrein
Ich ving dich leef, en waat bésse flînk,

Wi-j keum ‘t noow, det ich aan dich dînk,

Ich blief van dich haoje, bés mien lekker dînk,

Mien maegtje kiek noow toch ‘s nao mich,

Ich kân neet mieër, nein neet soonger  dich,

Ich kân neet mieër wachte,

Ich bin zoeë verleefdj.

Refrein:  eine kieër gesproeëke

Refrein: gezoonge mét de léste zin;

Ich ving de leefdje, e woonger op zich!

Dînk ich aan leefdje, dan dînk ich aan dich.

De vastelaovendjkerresjel

Zânk: Franky Tuasuun, Wendy Overkilft, Sandra Kanters
Tekst: Irene Kunnen-Weerts
Meziek: Peter Baartmans
Arranzejmênt: Marlstone

Refrein

Gaoje mej, gaoje mej, op di-j kerresjel

in di-j mallemuuële vanne vastelaovendj.

Drejdje mej, drejdje mej, op di-j kerresjel

Huuërdje dae meziek en zeeje âl di-j kluuëre

Kân ’t zoeë mer gebuuëre dejje 

1 – 2 – 3  daag rondjes drejdj.

Eder jaor mét Sinte Merte

keumtj di-j kerresjel op gânk

Minse komtj d’rbeej 

en wachtj toch neet te lang.

De kerresjel és noeëts te vôl

dus veertj mer mét os mej

Zeuktj uch e schoeën plekske 

vör di-j daag, alle drej.

Refrein

Eder vastelaovendj-lidje 

klînktj noow wi-j e pieremênt

De kerresjel di-j spuuëltj ouch gaer

“’t Menke” van d’n Dênt

Aan ’t indj van di-j daag

zwiere, zwejje ésj vörbeej

Mer volgendj jaor dan és d’r weer 

e plekske vör uch vreej.

Refrein

De Flierefluiter
Zânk: Roel Broods
Tekst: Remco Wolter
Meziek: Peter Baartmans
Arranzejmênt: Marlstone

Jalalalalala 

Refrein

Hae gieët fluitendj doeër ’t laeve 

Altiêd dae lach op ziene moond

En asse nette vrollie zuût

Dan luiptje fluitendj in ‘t roond

’t És ‘nen echte flierefluiter 

Hae geneetj van eder momênt 

’t Luiptj beej hem dan ouch altiêd 

Wi-j e fluitje van ‘ne sênt 

Vader lieërtj mich wi-j ich fluite kin

Aetj eur körsjes op dan krieje eure zîn

Opeins kwoom d’r geluid uut ziene moond

en leepe ore lânk al fluitendj roond

Mooder reep: zégktj det neet nog ‘ne kieër

Aan de alike mik zitte gein körsjes mieër

Refrein

Wi-j hae zien eige mik mos gaon smieëre

Begos hae ’t flierefluite echt te lieëre

En luiptje mét vastelaovendj oeëver straot

Dan fluitje alle sjlagers mej inne maot

Zien laeve és echt e sjiek verhaol

Mer soms flierefluite vae toch allemaol?

Refrein

Jalalalalala

’t És ‘nen echte flierefluiter 

Hae geneetj van eder momênt 

’t luiptj beej hem dan ouch altiêd

Jao ,‘t luiptj beej hem dan ouch altiêd

Wi-j e fluitje van ‘ne sênt

Lewieke

Zânk: Big Bent; Monique Kwaspen, Thijs Mooren, Leon Nijnens, Hugo Zontrop
Tekst: Jos Kuppens
Meziek: Jos Kuppens 

Arranzejmênt: Marlstone

Refrein

Noow gieët Lewieke vastelaovendj veere

hae hieët de kriebels in zie blood.

Drej daag lânk zich flînk amezieëre

dae meziek deut ‘m zoeë good.

Zînge, sprînge in ’n lange ri-j

zétje zien zörg aanne kânt

Lewieke és noow weer vanne perti-j

veertj vastelaovendj in oeës Limburgs lând.

’t És heej eîn groeët fieëst

edereîn dae és weer bli-j

Dao keumtj mét völ bombarie

de zaate hermeni-j.

E klekske op en slupjas aan

Lewieke és prezênt

En luîptje dao dan fier vuuërop

spuuëltj hae de dirigênt

Plöktj d’n daâg mét ‘ne lach

’t zunke schientj vör hem tot middernacht

Refrein

Retteketet      

Zânk: Willemien en Mark Fonteijn
Tekst: Rick Aquarius
Meziek: Peter Aquarius
Arranzejmênt: Marlstone

Dae schoeëne vastelaovendjtiêd, raaktj alle minse hieël deep,

dus emes dae nog zunig kiektj,  dae trékke vae oeëver de streep.

Vae sprînge en vae dânse roond, en wînke uch goojen daâg

en weem weît wînkdje dan ouch trök, al kindje os mer hieël vaag.

Refrein

Retteketet boem paaf, sjiengele boem alaaf,

dit és pûntgaaf, nemes paktj os det aaf

Retteketet boem paaf, dit és oeëze wîns,

edereîn inne polonaise, vuuërop gieët de preens.

De minse lache breîd vôluut en wieëte dék neet woeërum,

mer det maaktj  hieëlemaol niks uut, ‘t és zoeë geweldjig en slûm.

De hermeniekes make sfeer, en blaoze zich uut de naod

dao veule vae os wêrrem beej, al ésj boete nog zoeë kaod.

Refrein

Dit fieëst és d’r vör dik en dun, vör korte en van di-j smaal,

vae vorme same eîne kliek en gaon mét völ kuit aanne haal.

Al zeen dieës daag te gaw vörbeej, ve haoje  toch oeës gemaak,

vae pakke alles wi-j ‘t keumtj, det és de gewoeënste zaak.

Refrein

Huuërtj de hoempa, hoempapameziek,

det lieëtj os noow neet mieër los, jao waat és det toch sjiek.

Refrein

Smoorverleefdj    
Zânk: Luned Hermus, Ruud Teunissen
Tekst: Jan Vaes

Meziek: Peter Aquarius
Arranzejmênt: Marlstone

vae gaon os verkleî-je en smînke.

Want mét di-j gekke daag,

dan schuûve vae op slaag,

weer alles aanne kânt en sprînge uut de bând.

Refrein

Vae zeen smoorverleefdj op di-j stapelgekke daag,

mét vlinders inne boêk, en kriebels inne maag.

Hosse en zînge vae, wi-j e kîndj zoeë bli-j

oppe vâlse toeëne van ‘n zate hermeni-j.

Oeës eige lidjes enne booreblaosmeziek,

make ‘t schoeënste fieëst van Limburg zoeë uniek.

Oeës hertje gieët weer kejhaard kloppe

vae zeen mét gei paerd mieër te stoppe.

‘t Kliktj alweer metein,

want alles hingtj aan-eîn.

As blaosmeziek weer klînktj, en ederein haard zingtj:

Refrein

De preens det és os opgevalle,

kân völ baeter zînge as kalle

Hae paktj de mikrofoon

en wiltj zie wuuërdje doon.

Dan zieëtte echt niks mieër mer zingtje eders kieër:

Refrein 2x 

Woeë ‘t hert van vôl és
  

Zânk: Carien en Ronald Moonen

Tekst: Anita Haex-Scholten
Meziek: Ronald Moonen
Arranzejmênt: Marlstone

Refrein

Woeë ‘t hert van vôl és, zeeje heej metein

Al di-j herte same kluuëre schoeën beejeîn 

Hongerddoêzendj herte klînke as eîn

‘t Hert van vastelaovendj kloptj beej edereîn

Vae hale heej oeës hert op, neme ’t d’rvan

Dânse in ’t roond, zoeë lang as ‘t mer kân

Vae make gekke sprônge oppe maot vanne meziek

Straole van gelök en veule os weer riêk

Waat e jaor lang laeftj in os

Det maaktj de vastelaovendj noow weer los

Refrein

Dus laotj ’t hert mer spraeke, volg ’t oppe voot

Det bringtj os beejeîn en veultj geweldjig good

Vae zînge en vae lache alle vastelaovesdaag

Lôl en völ plezeer, niks mot en alles maâg

Des waat noow oeës hertje raaktj

Det van gelök zoeë mer e sprungske maaktj

Refrein 2x

Mien apepékske
Zânk: Patrick Hendrikx
Tekst: Jo van Geneijgen
Meziek: Peter Aquarius, Jo van Geneijgen
Arranzejmênt: Marlstone

Refrein
As ich lachendj wakker waer bin ich klaor um te gaon
trék gaw mien apepékske aan
ving mich det hieël vét staon
Dan kaak ich wi-j ‘ne Gorilla oe-aa -oe-aa  oe-aa
spring net wi-j daen aap.
Oeës vraw kaaktj a capella, met of soonger pinda
wi-j later oppen aovundj blablabla.

Pinda’s en banane, aet ich noow nog mer allein
dao kan hieël niks aan tuppe.
Krieg wul druuëg luppe en ’n tong van laer
gaon gaw  d’r eine knuppe
’t Klökske tiktj mer wieter, ich wil nog neet nao hoês
want in mien apepékske, veul ich mich, oe-aa-aa,  heej good thoês

Refrein

Ich zit as Gorilla noow hieël lekker in mien vêl
bin echt neet mieër te haoje
De oe  en aa, aa’s  vleege doeër de locht
gae motj d’r  wat van braoje
Mer ein dînk zow ich wille, hieël dék as aap verkleidj

vör altiêd vastelaovundj, miene droûm,  oe-aa-aa,  jeh weem wétj?

Refrein
De hieëmel op aerde       

Zânk: Ber  Donkers
Tekst: Peter Aquarius
Meziek: Peter Aquarius
Arranzejmênt: Marlstone

Refrein

Heej és de hieëmel op aerde

Allemachtig waat és dit schoeën

Groeët fieëst van bliêvendje waerde

dit és oeës verdeendje loeën.

De aerde fêl boontgekluuërdj,

Zoeë as zich det huuërtj,

de îngelkes zeen zellufs jaloers.

En Pieëtrus van slaâg,

gein wêrrek dieës daag,

ouch hae gieët oppe vastelaovendj toer

Laat weurtj de nacht, vreug de mêrge,

völ dikke lôl, de bron van gelök.   
Geî mins wiltj zich dan nog verbêrge, 

mer gaon dan doeër aan eîn stök.

Jao echt, dit és onoeëvertroffe

mét vastelaovendj moge vae boffe 

Refrein

Gek és dae tiêd van oeës laeve,

det maaktj os bli-j, drej daag uut de stress.

Vae gaon os gewés lekker gaeve

en nikse doon vae noow expres.

Jao echt dit és van groeëte klasse,   

de hieëmel zal noow good op os passe.

Refrein

Det geveul

Zânk: Lew-j van Winkel

Tekst: Lew-j van Winkel

Meziek: Lew-j van Winkel

Arranzejmênt: Marlstone

’t Langverwachdje és d’r weer

de vastelaovestiêd

In Wieërt dao klaortj d’n hieëmel op

’t és alweer zoeë wiêt

’t Raengeltj nuuëtjes inne locht

as ’n schoeën melodie

De wîndj dae bleusj de stumming roond 

klînktj as ’n groeëte symphonie

Van dae meziek krieg ich ’t kwaod

gae louptj van eiges inne maot.

Refrein

Kriejae noow ouch det fein geveul

’t és det geveul van vastelaovendj

Alle muulkes staon op lache

en nemes dînktj nog aan d’n tiêd

Want vastelaovendj deut os laeve

en nemes twiêfeltj dao nog aan

Vae zeen as Rogstaekers geboeëre

en dao verângertj, nein verângertj, noeët niks aan.

Van Eijsden tot de Mookerhej

Det zingtj al edereîn

De boeëdschap di-j vae brînge

di-j és neet vör os allein.

Refrein

Tes det geveul van vastelaovundj neemtj det mer aan!

